
I924 ГЪЭМ И МЭКЪУАУЭГЪУЭ МАЗЭМ И I ЛЪАНДЭРЭ КЪЫДОКI

Нэдым  и  щхьэр  умытIатэу ху 
илърэ  хьэ  илърэ  пщIэркъым.

Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ 

Маринэщ.

ШыщхьэуIум и 3,
гъубж

Хъарбызым и дунейпсо 
махуэщ

Къэзахъстаным ща-
гъэлъапIэ транспорт Iэна-
тIэм и лэжьакIуэхэм я ма-
хуэр

1492 гъэм Колумб Христо-
фор зи унафэщI кхъухьи-
щыр япэу зекIуэ ежьащ, Па-
лос-де-ла-Фронтерэ испан 
къалэм и кхъухь тедзапIэм 
IукIри. А зекIуэрщ абы Аме-
рикэр къыщызэIуихар - 1492 
гъэм жэпуэгъуэм и 12-м ар а 
щIыналъэм и Iуфэхэм 
есылIащ.

1778 гъэм Милан къы-
щызэIуахащ «Ла Скала» 
оперэм и унэр. 

1799 гъэм урысеидзэм и 
кхъухьхэр Тыркум япэ ды-
дэу хуит ищIащ Босфор псы 
дэжыпIэм къыпэрымыуэу 
дигъэкIыну.

1783 гъэм Куржым (Гру-
зием) и КъухьэпIэ лъэны-
къуэр Урысейм хыхьащ.

1942 гъэм Зыхъумэжыны-
гъэмкIэ Налшык комитетым 
зыхъумэжыныгъэмкIэ гуп-
хэр къызэгъэпэщыным теу-
хуа унафэ къищтащ.

ЖармыкIэхэр къызэIуахыж

АДЫГЕЙ. «Урысей зэкъуэт» партым и щIыналъэ къуда-
мэм и жэрдэмкIэ, Мейкъуапэ къыщызэIуахыжащ зы-
гъэпсэхугъуэ махуэм зэхашэу щыта жармыкIэр. Ар 
сэбэп хъунущ республикэм и мэкъумэшхэкIым  и  уасэм  
кIэлъыплъынымкIэ. Парт къудамэм и лэжьакIуэ гупым я 
нэIэ трагъэтщ щIыналъэм къыщыщIагъэкIхэмрэ ща-
гъэкI хэмрэ я уасэр драмыгъэуеиным, хадэхэкIхэм, 
пхъэщ хьэмыщхьэхэм я уасэр цIыхухэм къатехьэлъэу ха-
мыгъэхъуэным.

АПХУЭДЭ жармыкIэхэр АР-м и къалащхьэм и хьэблэ 
зыбжанэм къыщызэрагъэпэщыну я мурадщ. Абы мэкъу-
мэш IэнатIэм пэрытхэм  кърахьэлIэр тыншу щащэфынущ, 
цIыхухэри, дэлэлхэм тралъхьэж уасэ лейр хэмыту, пуду 
щыщэхуэфынущ. 

ИджыкIэ лажьэ жармыкIэм щIыпIэ 50 иIэщ. Абы хьэ-
рычэтыщIэхэм къыщIагъэкIхэр зэрыщагъэлъагъуэм, зэры-
щащэм нэмыщI, сатум и щэхухэмкIэ, техуэ уасэр гъэ мэ-
щIэнымкIэ щыIэ хэкIыпIэхэмкIэ, фейдэм и IэмалхэмкIэ 
щызэчэнджэщыфынущ. Нэхъыщхьэращи, цIыхухэм къате-
мыхьэлъэу къащэхуфынущ езыхэм я хэкум къыщыщIа-
гъэкI ерыскъы IэфIыр. 

«Архъызрэ» «Домбайрэ» щIэупщIэ яIэщ

КЪЭРЭШЕЙ-ШЭРДЖЭС. 2021 гъэм и щIышылэ - мэ-
къуауэгъуэ мазэхэм зыплъыхьакIуэ мин 966-рэ щыIащ 
 КъШР-м. Ар 2020 гъэм и япэ илъэс ныкъуэм республи-
кэм и хьэщIахэм нэхърэ цIыху мин 331-кIэ нэхъыбэщ. 

ТУРИСТХЭМ я бжыгъэр нэхъыбэ щIэхъуам и щхьэусы-
гъуэр щIыналъэм и туркомплексым зэрызиужьар арауэ 
хуа гъэфащэ. Абы хьэщIэщхэр, бгы къежэхыпIэхэр щIэуэ 
щащIащ, къищынэмыщIауэ, цIыхухэр къыдахьэхын мурад-
кIэ зыгъэпсэхупIэхэм Iуэхугъуэ зэмылIэужьыгъуэхэм 
 ятеухуа фестивалхэр къыщызэрагъэпэщ. 

ЗыплъыхьакIуэ нэхъыбэ зэкIуалIэр «Архъызрэ» «Домбай-
рэщ», апхуэдэуи Теберда щыIэ биосфернэ заповедникым 
хьэщIэ и куэдщ. 

Къыхэгъэщыпхъэщ Къэрэшей-Шэрджэсым и зы-
гъэпсэхупIэ псоми «Роспотребнадзор»-м къигъэув жып-
хъэхэр къанэ щымыIэу зэрыщагъэзащIэр. 

НЭЩIЭПЫДЖЭ  Замирэ.

ШыщхьэуIум и 1-м щIи-
дзауэ Урысей псом що-
кIуэкI мэкъумэш IэнатIэм и 
къыхэтхыкIыныгъэ цIы-
кIур. Ар Къэбэрдей-Балъ-
къэр Республикэм къы зэ-
р ы щ ы з э р а г ъ э п э щ а м , 
 къы хэт хыкIыныгъэм къри-
кIуэнум, лэжьыгъэр зэ ре-
кIуэкIым теухуа пресс-кон-
ференц блыщхьэм ири -
гъэ кIуэкIащ Къэрал ста-
тистикэмкIэ федеральнэ 
къулыкъущIапIэм Кавказ 
Ищхъэрэ федеральнэ щIы-
налъэм щиIэ управленэм и 
унафэщIым и къуэдзэ 
 Гъащтэ Аурикэ. 

АБЫ жиIащ къыхэтхы-
кIыныгъэ цIыкIур (микропе-
репись) иджы щIэуэ къы-
зэрежьар, мы гъэм япэу 
 зэ ры рагъэкIуэкIыр. Абы 
щхьэу  сыгъуэ хуэхъуар илъэ-
сипщIым зэ къызэрагъэпэщ 
къыхэтхыкIыныгъэм и пIа-
лъэр зэрыкIыхьым къыхэ-
кIыу, илъэситхум деж ап хуэ-
дэ зы къэпщытэныгъэ пщIы-
ныр зэрысэбэпырщ. Мэ къу-
мэш къыхэтхыкIыныгъэ 
цIыкIум и къалэн нэхъыщ-
хьэр зи гугъу тщIы IэнатIэм 
ще  кIуэкIа зэхъуэкIыныгъэ-
хэр къэхутэнырщ. Абы ипкъ 
иткIэ яубзыхунущ мэкъу мэш 
IэнатIэм зэрызрагъэу жьыну 
жыпхъэхэр. 

ШыщхьэуIум и зым ще-
гъэжьауэ республикэм и 
 район псоми щолажьэ Се-
веро-Кавказстатым и лIы-
кIуэхэр. ЦIыху 240-м унащ-
хьэ чэзууэ республикэр 
 къы зэ хакIухьынущ икIи           
щIы, былым, хадэ, губгъуэ 
щIапIэу яIэр ятхынущ. Ахэр 

«Урысей зэкъуэт» политикэ партым 
бадзэуэгъуэм и 19-м къыхилъхьауэ щы-
тащ хадэхэкIхэм ящыщу кIэртIофым, 
пхъым, къэбыстэм, жэгундэм, бжьыным 
я уасэр драмыгъэуеин папщIэ къагъэ-
сэбэпыпхъэ Iэмалхэр. Апхуэдэу щIына-
лъэхэм лэжьакIуэ гупхэр къы щы-
зэрагъэпэщащ, а Iуэхум я нэIэ тра-
гъэтын папщIэ.

«УРЫСЕЙ зэкъуэт» политикэ партым и 
Къэбэрдей-Балъкъэр щIыналъэ къуда-
мэм къызэритымкIэ, республикэм мы 
 махуэхэм щыкIэлъоплъ уасэхэр къезэ-
гъыу зэрагъэувым. 

Партым Дзэлыкъуэ районым щиIэ къу-
дамэм  хэтхэм бадзэуэгъуэм и 26 - 27-хэм 
къапщытащ Дзэлыкъуэкъуажэ дэт тыкуэн  
зыбжанэ. Абыхэм ятхащ ха дэ хэкIхэм я            
уасэхэр зыхуэдизыр, апхуэдэуи сатум                     
и лэжьакIуэхэмрэ щэхуакIуэ хэмрэ еп-
сэлъащ. Къэпщытэныгъэм къы зэри-
гъэлъэгъуамкIэ, хадэхэкIыр къэзыгъэ-
кIым игъэув уасэмрэ ахэр тыкуэным нэ-        
са нэужь зэращэмрэ куэдкIэ зэщхьэ щокI. 
ЩытыкIэм зихъуэжын щхьэкIэ жэрдэм 

Японием щызэхэт XXXII 
Гъэмахуэ олимпиадэр 
зэрекIуэкIым, Урысейм 
икIахэм абы щаIэ ехъу-
лIэныгъэхэм, ди лъэп-
к ъ э г ъу - л ъ а хэ г ъу хэ м 
спорт зэхьэзэхуэхэм я 
 нэхъ  лъагэм щадэтлъа-
гъухэм адэкIэ щыгъуазэ 
зыдощI. 

ОЛИМПИАДЭМ и 11-нэ 
махуэр зыхуэза шыщ-
хьэуIум и 2-м ирихьэлIэу, 
Урысейм икIахэм дыщэ ме-
далу 44-рэ, абыхэм ящыщу 
дыщэу - 12, дыжьыну - 19, 
домбеякъыу - 13 зыIэрагъэ-
хьакIэщ. Дыщэ медалхэм 
я бжыгъэм елъытауэщ 
къэ ралым къихь увыпIэр 
къызэрапщытэр. Абы ипкъ 
иткIэ Урысейр зы нагъы-
щэкIэ къеIэбыхри, зэкIэ ет-
хуанэ увыпIэм къыщызэте-
увыIащ. Медаль бжыгъэм 
тепщIыхьмэ, абыкIэ япэ 
итыр США-ращ (59), абы 
къыкIэлъокIуэ Китайр (51), 
Урысейм (44) къыкIэлъо-
кIуэ Олимпиадэм и бысым 
японхэр (31), Австралиеми 
иIэр апхуэдиз дыдэщ. 

БлэкIа махуищыр Уры-
сейм икIа гупым яхуэIеяуэ 
жыпIэ хъунукъым. Псом 
хуэмыдэу спортсменхэм 
ядэщIхэр щыгуфIыкIащ 
ба дзэуэгъуэм и 31-м 
джатэ зэхэуэмкIэ (сабель-
ное фехтование) гуп зэ-
пеуэ зэхьэзэхуэм щытекIуа 
хъыджэбзищым: Поздня-
ковэ Софие, Великая Со-
фье, Никитинэ Ольгэ. 
45:41 бжыгъэкIэ ахэр яте-
кIуащ Франджым икIа гу-
пым. Япэ ит хъыджэбзи-
тIым нэхъ пасэу щхьэза-
къуэ зэхьэзэхуэм медаль 
зы рыз къыщахьакIэт: 
 Поз д няковэ Софие - дыщэ, 
Великая Софье - дыжьын. 

Гу лъытапхъэщ Урысейм 
и Олимп комитетым и пре-
зидент Поздняков Ста-
нислав Софие и адэу, джа-
тэ зэхэуэмкIэ гъэсакIуэу зэ-
ры щытми. 

БоксымкIэ япэ медалыр 
(домбеякъ) Урысейм ба-
дзэуэгъуэм и 31-м шэшэн 
щIалэ Хатаев Имам къы-
хуихьащ. ШыщхьэуIум и 
1-м абы къыкIэлъыкIуащ 
Замковой Андрей и домбе-
якъ медалыр. 

Бадзэуэгъуэм и 31-р 
яхуэ фIащ метр 50-кIэ япэ-
жыжьэ нэщанэм щыты-

Урысей Федерацэм и Правительствэм 
и УнафэщI Мишустин Михаил Iэ зыщIи-
дза унафэм ипкъ иткIэ, зэ тыгъуэу ят са-
бий ахъшэхэр нобэ щыщIэдзауэ адэ-
анэхэм Iэрагъэхьэу щIадзэнущ.

«ГЪЭ еджэгъуэщIэм щIэзыдзэжыну 
 сабийхэм УФ-м и Президентым и унафэ-
кIэ хухаха сом мин пщIырыпщIыр шыщ-
хьэуIум и 16-м щегъэжьауэт адэ-анэхэм 
яIэрыхьэну щаубзыхуар. Ауэ ахъшэр абы 
къапэплъэхэм етыным техникэ и лъэны-
къуэкIэ пэрыуэгъу имыIэжу къызэгъэпэща 
зэрыхъуар къапщтэмэ, Iуэхум тхьэма-
хуитIкIэ нэхъ пасэу иужь дихьэныр игъуэу 
къэтлъытащ», - жиIащ Мишустин Михаил.

Правительствэм и УнафэщIым къызэ-
рыхигъэщамкIэ, зэуэ ят сабий ахъшэр зи 
ныбжьыр илъэсихым щегъэжьауэ илъэс 
18-м ит сабий мелуан 20-м я адэ-анэхэм 
яIэрыхьэнущ. Зэуэ ят сабий ахъшэр тохуэ 
курыт щIэныгъэ зэрызрагъэгъуэт програм-
мэхэмкIэ еджэу, ауэ узыншагъэкIэ сэ къат 
зиIэ ныбжьыщIэу зи ныбжьыр илъэс 18 - 
20-хэм итхэми.

Зэуэ ят сабий ахъшэр адэ-анэхэм къыIа-
хын щхьэкIэ, «Къэрал Iуэхутхьэбзэхэр» 
къэрал сервисым ухыхьэу абы узэрыхуэ-
ныкъуэр къэзыгъэлъагъуэ тхылъыр бгъэ-
хьэ зырын хуейщ.

ШУРДЫМ  Динэ.

Зэ  тыгъуэу  ят  сабий
ахъшэхэр  ягъэгувэнукъым

зэхуэзыхьэс цIыхухэм план-
шет яIыгъщ, лэжьыгъэр 
ящигъэпсынщIэу, зэманыр 
къахудигъахуэу, езыхэр къы-
зэрыпцIыху фащэкIэ хуэ-
пащ, «Роспотребнадзор»-м 
къигъэув мардэхэр ягъэза-
щIэ. 

Гъащтэ Аурикэ зэрыжи-
IамкIэ, мы къыхэтхыкIыны-
гъэм цIыхухэр щIыщышы -
нэни щIигъэгузэвэни щыIэ-
къым. «Росстат»-м зэхуи-
хьэс хъыбархэр зы къэрал 
Iэна-тIи иритыркъым, абыкIэ 
зы къулыкъущIапIи дэгуа-
шэркъым, атIэ республикэм 
щыщыIэ щытыкIэр къра-
щIэу езыхэм яIэ бжыгъэу 
аращ. 

Мэкъумэш IэнатIэм и 
 къы хэтхыкIыныгъэ цIыкIур 
шыщ  хьэуIум и 30 пщIондэ 
екIуэкIынущ. КъыхатхыкIа-
хэр фокIадэ мазэм инструк-
торхэм ябжыжынущ, къри-
кIуахэр 2021 гъэм и кIэм, 
2022 гъэм утыку кърахьэ-
нущ.

Зыми  къикIуэтыну
и  мурадкъым

кIищым иту тегъэхуэным-
кIэ зэхьэзэхуэм хэта хъы-
джэбзитIми: Зыковэ Юлие 
(дыжьын), Каримовэ Юлие 
(домбеякъ). 

Олимпиадэм и 10-нэ ма-
хуэу щыта шыщхьэуIум и 
1-м Урысейм икIа гупым 
теннисым ехъулIэныгъэ 
гъэ щIэгъуэн къыщызы-
къуахащ: цIыху тIурытIу 
щызэ пэ щIэт «микст» зэ-
хьэзэхуэ лIэу жьыгъуэм ды-
щэмрэ дыжьынымрэ щы-
зэ  пэ зыу быда лъэны-
къуитIри Урысейм щыщт. 
Зэ рагъэ хьышхуэ щымыIэу, 
Павлюченковэ Анаста-
сиерэ  Рублёв Андрейрэ 
дыщэр къа  Iэрыхьэри, Вес-
нина Еленэрэ осетин щIа-
лэ  Карацев Аслъэнрэ ды-
жьы ныр къалъысащ. 

ТеннисымкIэ щхьэзакъуэ 
зэпеуэм дыжьын медаль 
щызыIэригъэхьащ ермэлы 
щIалэ Качанов Карен. 

Къэбэрдей-Ба лъкъэ-
рымрэ Адыгеймрэ щыщу 
Олимпиадэм екIуэлIахэм я 
гугъу тщIымэ, Адыгэ Рес-
публикэм икIа КъуэщIысо-
къуэ Сусаннэ батутым щы-
дэлъеинымкIэ зэпеуэм и 
финалым нэсри ебланэу 
з ы к ъ и г ъ э л ъ э г ъ у а щ . 
 КъБР-м щыщу лъагэу 
дэлъеинымкIэ псори ехъу-
лIэныгъэфIкIэ зыщыгугъа 
Акименкэ Михаил мы-
гъэрей зэхьэзэхуэм и 
насып хэмылъу къы щIэ-
кIащ. ШыщхьэуIум и 1-м 
екIуэкIа кIэух зэпеуэм Ми-
хаил метри 2.33-рэ лъага-
гъым къыщыувыIэри, еха-
нэ увыпIэр къихьащ. 

Урысейм икIа спортсмен-
хэм я ехъулIэныгъэхэм  кIуэ 
пэтми къыхагъахъуэ. Ка-

менский Сергей (метр 50-
кIэ япэжыжьэ нэщанэ еуэ-
нымкIэ - дыжьын; Мельни-
ковэ Ангелинэ (спорт гим-
настикэм) - домбеякъ 
ме далхэр къахьащ; сприн-
тымкIэ цIыхубз зэхьэзэхуэм 
хэта Шмелёвэ Дарьерэ 
Войновэ Анастасиерэ - 
домбеякъ медалхэр къа-
хьащ. Алыдж-урым бэ-
нэкIэм Емелин Сергейрэ 
Семёнов Сергейрэ дом-
беякъ медалыр къыща-
хьащ. Дыжьыныр спорт 
гимнастикэм щызыIэри-
гъэхьащ Аблязин Денис. 

ШыщхьэуIум и 3-м да-
гъэгуфIэнкIэ дащыгугъыу 
иджыри цIыхуитI зэхьэ-
зэхуэм я гуащIэгъуэм 
 утыку ихьэнущ. Ар Къалэ-
кIыхьым щыщ, лъагэу дэ-
лъеинымкIэ зи текIуэны-
гъэхэм дезыгъэсэжа 
 Ласицкене Мариерэ Уз -
бекистаным куэдрэ зэры-
щып сэуам къыхэкIыу, а 
къэралым и цIэкIэ зыкъэ-
зыгъэлъагъуэ, Адыгэ Рес-
публикэм щыщ, алыдж-
урым бэнэкIэмкIэ Азием 
щэнейрэ и чемпион хъуа 
Асэкъал Рустамрэщ. Ди 
лъэпкъэгъум сыт хуэдизу 
гуащIэу дыкъыдэмыщIми, 
дэ жыжьэрэ гъунэгъуу ды-
лъэщIыхьэну къыщIэ-
кIынкъым и адэм «къафэ 
сэлам» хуезыгъэхьа ипхъу 
цIыкIум. «Нарт» къэфакIуэ 
ансамблым хэт пщащэ 
ныбжьыщIэм и адэм игу 
хуиIэтын папщIэ, и ныб-
жьэгъухэм я гъусэу къафэ 
игъэзащIэу видео зытри-
гъэхащ: «Папэ, мы къафэр 
уэ пхудогъэфащэ». «Ап-
хуэдэ щIыбагъ уиIэу, мазэ-
ми ущIэмылъэтэн щыIэ-
къым», - къритащ жэуап 
хъыджэбз цIыкIум и адэм. 
Нэхъ пасэу ТIэш Светланэ 
Рустам дригъэкIуэкIа 
нэтыным щIалэм Олимпи-
адэм зэрызыхуигъэ хьэ-
зырым щытепсэ лъыхьат: 
«Си унагъуэмрэ сэрэ дифI 
а Iуэхум хэлъмэ, Алыхьым 
къызитынщ сэ а текIуэны-
гъэр!» - жиIащ бэнакIуэм. 
Уи лъэпкъэгъу махуэ къэс 
дунейпсо утыку ихьэр-
къым. Асэкъал Рустам и 
цIэри адыгэ олимп чемпи-
онхэм я сатырым хэувауэ 
Тхьэм дигъэлъагъу.  

ЧЭРИМ Марианнэ. 

Токио щекIуэкI XXXII Гъэмахуэ Олимп джэгухэм
медаль нэхъыбэ къыщызыхьахэр

(шыщхьэуIум и 2-м ирихьэлIэу)

№

1.
2.
3.
4.
5.

Къэралыр

Китай
США
Японие
 Австралие
Урысей

Дыщэу

24
20
17
14
12

Дыжьыну

14
23
5
3
19

Псори

51
59
31
31
44

Домбеякъыу

13
16
9
14
13

Нобэрэ
пщэдейрэ

Ди къуэш республикэхэм

1943 гъэм щIидзащ пар-
тизанхэм «ГъущI гъуэгум 
щекIуэкI зауэ» зыфIаща 
операцэм. РСФСР-м, Бело-
руссием, Украинэм я щIы-
налъэхэм хыхьэ гъущI                           
гъуэгухэр фашистхэм хуиту 
къе мыгъэгъэсэбэпыным, 
абы хэмкIэ кърашэкI я дзэ 
техникэр зэтекъутэным, 
зауэлI хэр зэтеукIэным 
хуэгъэп сат ар. МазитIым 
нэблагъэкIэ екIуэкIа а зэуэ-
кIэ лIэужьыгъуэм бийм 
хэщIыныгъэшхуэ иритат.

1952 гъэм Хельсинки 
щызэхуащIыжащ ХV гъэма-
хуэ Олимп Джэгухэр. Абы 
япэ дыдэу СССР-м и 
спортсменхэр хэтащ.

1958 гъэм дунейм щыяпэу 
псыщIагъырыкIуэ кхъухь 
Ищхъэрэ полюсым нэсащ. 
Ар зыхузэфIэкIар США-м и 
«Наутилус» кхъухьырщ.

1959 гъэм Москва 
къыщызэIуахащ къэрал 
куэ дым я лIыкIуэхэр зыхэта 
япэ кинофестивалыр.

1980 гъэм Москва 
щызэхуащIыжащ ХХII гъэ-
махуэ Олимп Джэгухэр.

1994 гъэм Налшык къы-
щызэIуахащ Бгырысхэм я 
дунейпсо конгресс.

Совет щIэныгъэлI-радио-
химик цIэрыIуэ, профессор 
Курчатов Борис къызэралъ-
хурэ илъэси 116-рэ ирокъу.

КъБР-м и цIыхубэ 
сурэтыщI, скульптор, Къэ-

бэрдей-Балъкъэрым и 
Къэрал саугъэтыр зрата 
БжэIумых Хьид къызэ-
ралъ хурэ илъэс 85-рэ                    
ирокъу.

Адыгэ усакIуэ КIэмыр-
гуей Анатолэ къызэралъ-
хурэ илъэс 82-рэ ирокъу.

Публицист, тхыдэ щIэны-
гъэхэм я кандидат, УФ-м 
щэнхабзэмкIэ щIыхь зиIэ и 
лэжьакIуэ Мэшыкъуэ Тэзал 
и ныбжьыр илъэс 79-рэ 
 ирокъу.

Совет актёр, киноре-
жиссёр, Урысейм и цIыхубэ 
артист Бурляев Николай и 
ныбжьыр илъэс 75-рэ 
 ирокъу.

Урысей хоккеист, дунейм 
и чемпион, Олимп джэгу-
хэм тIэунейрэ я чемпион, 
СССР-м спортымкIэ щIыхь 
зиIэ и мастер Васильев Ва-
лерий къызэралъхурэ 
илъэс 72-рэ ирокъу.

Медицинэ щIэныгъэхэм я 
доктор, КъБКъУ-м и про-
фессор, ЩIДАА-м и акаде-
мик Джаурджий Оксанэ 
къыщалъхуа махуэщ.

Химие щIэныгъэхэм я 
доктор, профессор, РАЕН-м 
и член-корреспондент, тха-
кIуэ, зэдзэкIакIуэ Хьэмыз 
Руслан и ныбжьыр илъэс 
66-рэ ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 

щыщытынущ. Хуабэр ма-
хуэм градус 31 - 32-рэ, 
жэщым градус 20 - 22-рэ 
щыхъунущ.

ШыщхьэуIум и 4, 
бэрэжьей

1662 гъэм Москва цIы ху-
хэр къыщызэрыIэтащ дом-
беякъым къыхэщIыкIа 
ахъшэ къызэрыщIагъэ-
кIыр ямыдэу. Ар дыжьын 
ахъ шэм хуагъадэрт, я 
сомым къы щIэкIыр нэхъ 
мащIэ, ят налогыр нэ-
хъыбэ хъуати, цIыхубэм ар 
ягу техуакъым икIи цIыху 
минипщIым нэб лагъэ 
пащ тыхьым и деж тхьэусы-
хакIуэ кIуэну зэре хьэжьащ. 
Я Iуэхум хэплъэну Рома-
нов Алексей пащ тыхьым-
рэ абы и блыгущIэтхэмрэ 
цIыхубэр къагъэгугъэри, 
ахэр пIалъэкIэ - дзэр 
къэсыхукIэ зэтрауIэфIащ. 
Бжэгъурэ Iэдакъэсэрэ 
фIэ  кIа зымыIыгъ цIыхухэм 
дзэр ятегуплIащ икIи а 
зэпэ щIэ ты ныгъэм къа-
лэдэс 900  абдежым 
щыхэкIуэдащ. 

1777 гъэм Лондон дунейм 
щыяпэу цирк къыщызэIуа-
хащ.

1888 гъэм Томск къалэм 
университет къыщызэIуа-
хащ.

1892 гъэм Ульянов Влади-
мир (Ленин) хеящIэ лэжьы-

гъэ иригъэкIуэкIыну хуит 
ящIащ.

1902 гъэм къызэIуахащ 
Темзэ псы щIагъым щау-
къуэдия лъэс зекIуапIэр. 
Абы зэпищIат Лондон и 
хьэблитI.

Америкэм щыщ джаз 
музыкант, композитор 
цIэрыIуэ Армстронг Луи 
къызэралъхурэ илъэси 120-
рэ ирокъу. 

Совет композитор, дзэ 
 оркестрымрэ хорымрэ я 
 дирижёру щыта, Социалист 
Лэжьыгъэм и ЛIыхъужь, 
СССР-м и цIыхубэ артист, 
Лениным, Сталиным я 
щIыхькIэ щыIа саугъэтхэр 
зрата, генерал-майор Алек-
сандров Борис къызэ-
ралъхурэ илъэси 116-рэ 
 ирокъу.

ЩIэныгъэлI, абхъаз-
адыгэ бзэ гупыр джыным 
хэлъхьэныгъэшхуэ хуэ-
зыщIа, филологие щIэны-
гъэхэм я доктор, профес-
сор, Куржымрэ Къэбэрдей-
Балъкъэрымрэ щIэныгъэм-
кIэ щIыхь зиIэ я лэжьакIуэ 
Рогавэ Георгий къызэ-
ралъхурэ илъэси 116-рэ 
 ирокъу.

УэрэджыIакIуэ, КъБР-м 

щIыхь зиIэ и артист Шыкъ 
Михаил къызэралъхурэ 
илъэси 107-рэ ирокъу.

Палестинэм и унафэщIу 
щыта Арафат Ясир къызэ-
ралъхурэ илъэс 92-рэ                
ирокъу.

Урысей къэрал къулыкъу-
щIэ, Дагъыстэн Республи-
кэм и Iэтащхьэу щыта Абду-
латипов Рэмэзан и ныб-
жьыр илъэс 75-рэ ирокъу.

Биологие щIэныгъэхэм я 
доктор, АКъУ-м и профес-
сор IэкIатэ Валерий и ныб-
жьыр илъэс 62-рэ ирокъу.

США-м и президенту 
щыта, Нобель и саугъэтым и 
лауреат Обамэ Барак и ныб-
жьыр илъэс 60 ирокъу.

Кхъухьлъатэзехуэ, Уры-
сейм и ЛIыхъужь Цей Эду-
ард и ныбжьыр илъэс 55-рэ 
ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уэфIу 
щыщытынущ. Хуабэр ма-
хуэм градус 31 - 33-рэ, 
жэщым градус 21 - 23-рэ 
щыхъунущ.

Дыгъуасэ

Мэкъумэш  IэнатIэм
къыхэтхыкI  щокIуэкI

къыхалъхьащ сату зыщIымрэ хадэ хэкIыр 
зеймрэ зэгурыIуэныгъэ зэрегъэ щIылIэн  
хуейуэ,  нэхъыбэу   къагъэсэбэпхэм я уасэм  
тралъхьэжыр зэрагъэмэщIапхъэр къыхэ-
щу.

Шэджэм районым щрагъэкIуэкIа ап-
хуэдэ къэпщытэныгъэхэм къызэрагъэлъэ-
гъуамкIэ, уасэхэр абдеж щызэпIэзэрытщ, 
щыдрагъэуей щIыналъэм къыщыхъуа-
къым. Районым щыпсэу нэхъыжьыIуэхэм 
я нэхъыбэр здэкIуэр бэзэрырщ, щIыпIэм 
къыщагъэкIар нэхъ къащтэри.

Тэрч районми хадэхэкIхэм я уасэр бэ-
зэрым къыщапщытащ, ныкъусаныгъэ 
гуэрхэр щатхакъым.

Налшык къалэм лэжьакIуэ гупым хэт -
хэм уасэхэр щызэрагъэпщащ «Оазис», 
«Пятёрочка» тыкуэнышхуэхэмрэ бэ зэ-
рымрэ. КъищынэмыщIауэ, зыгъэпсэху-
гъуэ махуэхэм къалащхьэм щызэхэт жар-
мыкIэм щагъэув уасэхэм кIэлъыплъ 
зэпытщ.

«Урысей зэкъуэт» политикэ партым и 
Къэбэрдей-Балъкъэр щIыналъэ къудамэм 
зэрыжиIэмкIэ, лэжьакIуэ гупым хагъэхьащ 
бынунагъуэшхуэ зиIэ адэ-анэхэри. Мы 
Iуэхугъуэр сэбэп хуэхъуну щогугъ хадэ хэкI-
хэм я уасэхэр драмыгъэуеиным.

БАГЪЭТЫР  Луизэ.

ХадэхэкIым и
уасэр къапщытэ

Олимп  джэгухэр

Жэрдэм

Павлюченковэ Анаста сиерэ  Рублёв Андрейрэ

Асэкъал Рустам

Къэрал  къулыкъущIапIэхэм

Къэбэрдей-Балъкъэрым и унафэщIхэмрэ и хьэщIэхэмрэ. Сэмэ-
гумкIэ къыщыщIэдзауэ щысхэщ Мэлбахъуэ Тимборэ, Маршал 
 Жуков Георгий, Ахъуэхъу Аслъэнбий; щытхэщ Хабаровскэ крайм и 
унафэщI Шитиков Алексей, Лъостэн Чэлимэт сымэ. 1955 гъэ

ЗэхъуэкIыныгъэ инхэм я лъэ-
хъэнэм псоми къыщыщIидзэр 
 гъуэгурщ. Дытхьэусыхэурэ деса-
щи, дэ, псом хуэмыдэу 90 гъэхэм 
щыIахэр зи нэгу щIэкIахэм, языны-
къуэхэм деж гу лъыттэхэркъым ди 
гъащIэм фIы и лъэныкъуэкIи зэ-
рызихъуэжым, щIэ гуэрхэр къы зэ-
рыхыхьэм. Псалъэм и хьэтыркIэ, 
мы зэманым Къэбэрдей-Балъкъэ-
рым зы къуажи щыIэу къы щIэ кIын-
къым псэуныгъэм ехьэ лIауэ мы-
хьэнэшхуэ зиIэ ухуэныгъэ ще мы-
кIуэкIыу: ар гъуэгу, еджапIэ, доху-
тыр IуэхущIапIэ ирехъу. Лэ  жьы-
  гъэхэр зы махуи щыувыIэркъым.

- УГЪУРЛЫУЭ икIи и чэзу дыдэу 
къыкъуэкIащ лъэпкъ проектхэр,- 
жеIэ Бахъсэн районым щыщ Куба 
къуажэм и администрацэм и Iэта-
щхьэм и къалэнхэр зыгъэзащIэ 
 Шыкуэ Хьэсэн - абыхэм я акъужь 
щIэщыгъуэр щызыхыбощIэ ди гъа-
щIэм и лъэныкъуэ куэдым. Ар къэб-
гъэлъэгъуэфынущ ди къуажэм и 
щапхъэмкIэ.

Сэ абы и псалъэхэм зыкъомкIэ 
щыхьэт сытехъуэфынущ, Налшык 
сыщылажьэми, мы къуажэм сы-
щопсэури. Хабзэшхуэрэ нэмысы-
шхуэрэ дэлъу икIи ефIакIуэу щыта 
Куба, СССР-р лъэлъэжа нэужь «хо-
кIуэдэж» жыхуаIэм хуэкIуат: ежэри, 
колхозыр ягъэлъэлъэжат, цIыху 
3000-м нэсым лэжьапIэ къезыт 
 вакъэ фабрикэри зэхуащIыжат, 
«хуэмеижу» къыщIэкIри - ар зэ-
маным къезэгъ лъэщагъкIэ зэра-
узэдын къару ябгъэдэлътэкъым. 
 Къуажэдэсхэр зэплъыжу къэнат, 
ящIэнур ямыщIэжу. Апхуэдизу 
щхьэлажьэ хъуати, уеблэмэ гу лъа-
такъым ЩэнхабзэмкIэ унэ зэра-
мыIэжым. Зэрызэрамыхьэжым и 
зэранкIэ ар къызэтещэхат. Мыгувэу 
абы и махуэр къахуэкIуэу хуежьащ 
вакъэ фабрикэм и унитIымрэ зэгуэр 
зэрыгушхуэу щыта музеймрэ. Ауэ 
хэтыт а псор къызыфIэIуэхур?

Апхуэдэурэ екIуэкIащ. Куба 
яхэхуа къым зи насып къикIахэм. А 
зэманым къыщыхъуахэм ящыщу 
мыбдеж къыщыдгъэлъэгъуэфынур 
колхозым иIыгъа гъавэщIапIэхэр 

Кавказ Ищхъэрэм и щIыналъэ псоми, ди рес-
публикэри яхэту, къыщызэрагъэпэщащ щIы 
щхьэфэмрэ абы къыщыкI щхъуантIагъэхэмрэ 
хъумэнымкIэ центр.

ИУЖЬРЕЙ зэманым хъупIэхэм, псыхъуэ  лъэ ухэм 
къэкIыгъэ зытемытыж щIы Iэгу пIэшхуэхэм щIэх-
щIэхыурэ уащрохьэлIэ. АгроэкологиемкIэ къэ-
ралым и щIэныгъэ центрым иригъэкIуэкIа 
къэхутэныгъэхэм къызэрыщыгъэлъэ гъуамкIэ,  абы 
и щхьэусыгъуэ нэхъыщхьэхэм ящыщщ хьэп щ-
хупщхэм, мацIэм, удз ежьужьхэм зэребэн хущхъуэ-
гъуэхэр, щIыпIэ-щIыпIэкIэ къыщыхъу гъаер. Ауэ 
псом ящхьэжыр, хабзэм тету гуэша мыхъу щIыр, 
Iэщ гъэхъуным елэжьхэм къемэщIэкI зэрыхъуам 
къыхэкIыу, Iэщыр зы щIы кIапэм теубыдауэ щагъэ-
хъун хуей зэрыхъурщ.

УФ-м Мэкъумэш хозяйствэмкIэ и министерствэ-
ми езым и Iуэху еплъыкIэ иIэжщ: щIым псэхугъуэ 
ирамыту Iэщым зэрихъуэкIуркъым «къум 
цIыкIухэм» къежьапIэ яхуэхъур - жыгхэмрэ щхъуан-
тIагъэхэмрэ щысхьыншэу къраупщIыкI, мэзку сэ-
хэр жьы мэхъу, «интенсивнэ» щIы елэжьыкIэ мар-
дэм зеубгъу. Къэралым хъупIэу къигъэсэбэп щIым 
и процент 90-м шыгъур къобэкI е эрозием ешх. Сэ-
къат зыгъуэта щIыр къэгъэщIэрэщIэжыным 
елэжьыну центрыщIэхэм сыт и лъэныкъуэкIи 
дяпэкIэ къагъэсэбэпыну я мурадщ фитомелиора-
цэм ехьэлIа иджырей IэмалыщIэхэр: щIы 
тешхыхьахэм пшахъуэрэ ятIэфIрэ тракIутэнущ, 
псынщIэу щIым зыкъезыгъэужьыж удз лIэужьы-
гъуэхэр хасэнущ.

ЖАНХЪУЭТ  Зузэ.

Рейнджерым и дунейпсо махуэр (World 
Ranger Day), нэгъуэщIу къыжытIэмэ, Мэз-
гъэфIэнхэр зыхъумэхэм я махуэр, ЩIы 
Хъурейм тет къэралхэм ящыщу 46-м гъэ 
къэси бадзэуэгъуэм и 31-м щагъэлъапIэ. 
АбыкIэ унафэ къыщащтар Рейнджерхэм 
я къэрал зэхуаку федерацэм (International 
Ranger Federation, IRF) 2007 гъэм ири-
гъэкIуэкIа зэIущIэрщ. 

ГУ ЗЭРЫЛЪЫТАПХЪЭЩИ, мы махуэр 
щыхагъэунэхукIым нэхъыбэу зытращIыхьа-
уэ щытар щIыпIэ дахэхэм ящыщу нэхъ 
зыхуэсакъыпхъэхэмрэ цIыхуIэ зылъэмыIэ-
са къуэладжэ дэгухэмрэ я кIэлъыплъа-
кIуэхэм, зыми яхуумыгъэдэн жыг гуэрэн-
хэм, Iуащхьэжьхэм я къыщхьэщыжакIуэхэм, 
мэзхъумэ къызэрыгуэкIхэм ящыщу, зи Iэна-
тIэм пэрыту хэкIуэдахэм я фэеплъым пщIэ 
лей хуэщIын зэрыхуейр арат.

Мыри къыхэгъэщыпхъэщ. IRF зэгухьэны-
гъэр япэ дыдэу къыщызэрагъэпэщауэ 
щытар 1992 гъэращ. АбыкIэ жэрдэм къы-
халъхьат Шотландием щыщ IэщIагъэлIхэу 
щIыуэпсым и хъугъуэфIыгъуэхэм гулъытэ 
хэIэтыкIа яхуэщIын зэрыхуейм и телъ-
хьэхэм. 

А IуэхумкIэ абыхэм щхьэусыгъуэ яхуэ-
хъуар а лъэхъэнэм ди планетэм и плIанэпэ 
зыбжанэм, псом хуэмыдэжу Африкэм зи 
къалэн щызыгъэзащIэу щыIэ рейнджерхэм 
ящыщ куэдыр хьэкIэкхъуэкIэхэр мардэншэу 

къэзыукIыу хабзэм ебакъуэхэм зэраIэщIэ-
кIуэдарт.

IRF зи фIэщыгъэ дунейпсо къызэгъэ пэ-
щыныгъэм хэтщ ЩIы Хъурейм и дэнэ хэгъэ-
гуи а Iуэхум хуэгъэзауэ щызэхаша зэ-
гухьэныгъэхэри. Абыхэм ящыщ зыщ ЩIыпIэ 
дэгухэр хъумэнымкIэ дунейпсо фондым 
(WWF) и къудамэу Урысей Федерацэм 
щылажьэри. 

ЖыпIэнур арамэ, мэзкъуэдыхэмрэ мэз-
гъэфIэнхэмрэ зехьэныр зи пщэрылъ къэрал 
инспекторхэр, я жэщ-махуэ лэжьыгъэм 
 къриубыдэу, псэзэпылъхьэпIэ щихуэри ма-
щIэкъым. Апхуэдэ щытыкIэ ахэр изыгъэу-
вэхэм, шэч хэмылъу, ящыщщ хьэкIэ-
кхъуэкIэхэм хутыкъуауэ зэраIууэри, мэзхэм 
иужьрей лъэхъэнэхэм, ди жагъуэ зэрыхъун-
щи, щIэх-щIэхыурэ къыщыхъу мафIэсхэри, 
хабзэр къызэпызыуду псэущхьэхэм ещакIуэ 
цIыхухэр къазэрегуауэри, нэгъуэщI абы 
хуэдэ къэхъукъащIэхэри. 

Рейнджерхэм псапэ къыщахьи куэдрэ 
 къохъу. Апхуэдэу ахэр йоIэзэ машинэ зэхэ-
зежапIэхэм удын щызыгъуэту уIэгъэ щы-
хъуа псэущхьэхэм, щхъухьзехьэ блэхэр 
цIыхухэр нэхъ щызэхуэс щIыпIэхэм къыща-
убыд, къуакIэ-бгыкIэхэм, мэзхэм къы щы-
зыкIухь туристхэм гъуэгугъэлъагъуэ 
щыпкъэ яхуохъу, браконьерхэм япоуври, 
ЩIы Хъурейм зи бжыгъэкIэ мащIэ дыдэ 
щыхъуа псэущхьэхэр кърагъэл. 

КЪУМАХУЭ  Аслъэн.

Къэбэрдей-Балъкъэрым мы махуэхэм 
къыIэрыхьащ «Спутник Лайт» вакцинэр, 
мастэ хэлъхьэгъуэу 3100-рэ хъууэ. Вак-
цинэр коронавирус узыфэ зэрыцIалэм 
зэрыпэщIэт мастэхэр щыхалъхьэ щIы-
пIэхэм трагуэшэнущ. 

«СПУТНИК-Лайт»-р зрахьэлIэнур зи ныб-
жьыр илъэс 18-м щегъэжьауэ илъэс  60-м 
нэсу коронавирусым игъэсымэджахэмрэ 
нэхъапэкIэ вакцинэр зыхалъхьауэ щыта-
хэмрэщ.  

Хущхъуэр щащIащ Гамалея Н. Ф. и цIэр 
зезыхьэ, Эпидемиологиемрэ микробиоло-
гиемкIэ лъэпкъ къэхутакIуэ институтым. Ар 
къагъэсэбэпын щIадзащ мы гъэм и мэ къуа-
уэгъуэ мазэм щегъэжьауэ. Мы вакцинэр зы 
пкъыгъуэущ зэрызэхэлъыр, нэгъуэщIу 
жыпIэмэ, мастэр зэ къыпхаIуну аращ. 

Клиникэ къэхутэныгъэхэм къызэрагъэ-
лъэгъуамкIэ, «Спутник Лайт»-м и фIагъыр 

процент 80-м ноблагъэ (Спутник-V-м - про-
цент 90-м щIегъу). Мастэр щыхалъхьэм 
ирихьэлIэу цIыхум и Iэпкълъэпкъым анти-
телахэр хэтмэ, вакцинэ нэужьым ар 40-кIэ 
нэхъыбэ мэхъу. Хущхъуэр щыхалъхьам и 
епщIанэ махуэм щегъэжьауэ абы COVID-
19-р къезыхьэкI вирусхэм ущихъумэн щIе-
дзэ.

Узыфэ зэрыцIалэхэр зыпкърытхэм еIэзэ 
дохутырхэм къызэрыхагъэщымкIэ, хущ-
хъуэм уэмызэгъынкIэ ныкъусаныгъэ шы-
нагъуэхэр иIэкъым, апхуэдэу щытми, цIыху 
щхьэхуэхэм ар зрахьэлIэ хъунукъым. Абы 
ипкъ иткIэ, япэрауэ, дохутырым и чэн-
джэщым едэIуэн хуейщ.

«Спутник-Лайт»-р халъхьэ хъунукъым 
илъэс 18 иримыкъуахэм, цIыхубз уэн-
дэгъухэм, быдзышэкIэ сабийр зыгъашхэ 
анэхэм, температурэ лъагэ зиIэхэм.

ЩХЬЭЩЭМЫЩI  Изэ.

Къэбэрдей-Балъкъэрым 
и цIыхубэ гъащIэм хэщIы-
ныгъэшхуэ игъуэтащ. И 
ныбжьыр илъэс 84-м иту 
дунейм ехыжащ ди къэра-
лым и щIыпIэ куэдым фIыуэ 
къыщацIыху, алыдж-урым, 
бэнэкIэ хуит, лъэпкъ 
бэнэкIэ лIэужьы гъуэхэмкIэ 
спортым и мастер, СССР-
мрэ УФ-мрэ щIыхь зиIэ я 
тренер, «ЩIы хьым и Да-
мыгъэ» орденыр зрата 
ЗекIуэрей Николай. 

ЗекIуэрей Николай Дин и 
къуэр 1938 гъэм щIышылэм 
и 26-м Дыгулыбгъуей къуа-
жэм къыщалъхуащ. 

Николай и сабиигъуэр 
 хиубыдащ зауэ, зауэ нэужь 
лъэхъэнэ хьэлъэхэм. Губ-
гъуэ лэжьыгъэхэр зэпыу 
имыIэу езыхьэкI я анэхэм я 
гъусэу гъащIэм ипсыхьа, 
пасэу балигъ ищIахэм 
ящыщщ ар.

Курыт еджапIэр хъар-
зынэу къиуха иужькIэ Нико-
лай и насыпыр къилъы-
хъуэну Къэбэрдейм икIащ. 
Спортым хэпщIа щыхъуар 
Украинэм и Донбасс щIы-
налъэращ. Донецк къалэм 
щыIэ, ФIамыщI промыш-
лен ностым и бгы-техникэ 
училищэм и студент 
ЗекIуэрей Николай 1957 

Ди къэралым илъэс зыбжанэ лъандэрэ къыщызэра-
гъэпэщауэ щыIэщ, Iуэхугъуэ купщIафIэхэри щы-
зэфIех «Гъуэгугъэлъагъуэхэм я зэгухьэныгъэм» («Ли-
га вожатых»). Зи лэжьыгъэр езыгъэфIэкIуэну ху-
щIэкъу егъэджакIуэ, гъэсакIуэ, сабийхэм ядэлажьэ 
нэ гъуэщI IэщIагъэлI ныбжьыщIэ зэчиифIэхэм я зэ-
гухьэныгъэм и лэжьыгъэр еунэтI УФ-м Егъэджэны-
гъэмкIэ и министерствэм къепха, ШколакIуэхэм я 
урысейпсо зэщIэхъееныгъэм (РДШ). Абы къыхи-
лъхьауэ иджыпсту йокIуэкI вожатэхэм я къэралпсо 
зэпеуэ зэIуха. 

УРЫСЕЙПСО зэхьэзэхуэм хэт хъунущ курыт, пэщIэдзэ 
школхэм, сабий гъэсапIэхэм, ныбжьыщIэхэм щадэлажьэ 
нэгъуэщI IуэхущIапIэхэм я IэщIагъэлIхэр, студентхэр. 
Iыхьэ зыбжанэу зэщхьэщыхауэ екIуэкIыну зэпеуэм 
абыхэм щагъэлъэгъуэнущ ябгъэдэлъ зэфIэкI зэмы-
лIэужьыгъуэхэр: дерс зэIухахэр ятынущ, веб-семинархэр 
ирагъэкIуэкIынущ, адэкIэ я мурадхэр къыщагъэнэIуэ-
нущ. Апхуэдэ щIыкIэкIэ зэпеуэр ипэжыпIэкIэ мэхъу 
егъэджэныгъэ-гъэсэныгъэ IэнатIэм и лэжьакIуэхэр я 
Iуэху зехьэкIэ пэрытымкIэ, я пщэрылъ Iуэхухэр 
зэрызэфIах мардэщIэхэмкIэ щызэдэгуашэ утыкушхуэ. 

Гъэ къэси хуэдэу, ди республикэм и егъэджакIуэ, гъэ-
сакIуэ ныбжьыщIэхэр, пединститутхэм я курс нэ-
хъыжьхэм щеджэ студентхэр, хэтынущ къэралпсо зэпе-
уэм. Зи къарурэ зэфIэкIрэ еплъыжыну гукъыдэж зыщI 
IэщIагъэлI ныбжьыщIэхэм я лъэIу тхылъхэр 2021 гъэм и 
фокIадэм и 15 пщIондэ ягъэхь хъунущ вожатый.рф. Ин-
тернет сайтым. Абы нэхъ зэпкърыхауэ итщ урысейпсо 
утыкум уихьэфын папщIэ, зэбгъэпэщын хуей дэфтэр-
хэмрэ тхылъхэмрэ.

Зэпеуэм къыхэжаныкIхэм Iэмал яIэнущ УФ-м и еджа-
пIэ нэхъыфIхэм, цIэрыIуэхэм зыпащIэу ябгъэдэлъ 
зэфIэкIхэр нэхъри ирагъэфIэкIуэну, егъэджэныгъэ курс 
хэхахэр къаухыну. 

КЪАРДЭН  Маритэ.

къэунэхуа фермерхэм зэраIэ щIы-
хьарщ. Ауэ ар, зэрыгурыIуэгъуэщи, 
къуажэдэсхэр зыщыгуфIыкIахэм 
ящыщакъым.

Пэжщ, жьыр здэщыта щIыпIэ 
дыдэм Щэнхабзэм и унэщIэ дэгъуэ 
къихутэжащ Къанокъуэ Арсен и те-
тыгъуэм. Абы къыдэкIуэу вакъэ 
фабрикэу щытам и унитIым языр 
къыпхуэмыцIыхужыну зэрагъэпэ-
щыжат, хуэмыщIа унагъуэхэм я са-
бийхэр пIалъэкIэ щапI хэщIапIэ 
къыщызэIуаха хъуат (мы зэманым 
ар псантхуэ уз зэфыкIхэм щеIэзэ сы-
маджэщым и къудамэщ). Нэ гъуэщI 
зэрызыщытхъужын къуажэм иIэтэ-
къым.

- Куэдрэ дызыпэплъа зэхъуэкIы-
ныгъэхэм къежьапIэ яхуэхъуар 
«ФIагъ лъагэ зиIэ гъуэгу шына-
гъуэншэхэр» лъэпкъ проектырщ, - 
жеIэ Шыкуэм. - Ар гъэ зэщIэным ди 
республикэм яужь зэрыщихьэу Кав-
каз гъуэгушхуэм къыхэкIыу кило-
метр 13-кIэ ди деж къакIуэ къуда-
мэм асфальтыщIэ Iуву тралъхьэ-
жащ. Абы и фIагъыр уэри, дауи, 
бгъэунэхуащ.

Хьэсэн и псалъэхэм сэ щыхьэт 
сытехъуэфынущ. Илъэс зыбгъупщI 
хуэдиз хъуауэ псалъэмакъ екIуэ-
кIырт мы Iуэхум теухуауэ. Гъуэ-
гушхуэм къытекIрэ къыдадзыхмэ, 
рулым дэсхэр гъэунэхуныгъэ мы-
тынш ихуэрт: автомашинэхэм къы-
пакIухьын хуей хъурт кумблъэмб 
бжыгъэншэхэм. Ахэр илъэс къэс 
ядыжырт, ауэ уэшх къызэрешхыу е 
уэс къызэресу зэрыщыта хъужырт. 
Кубарэ Псыхъурейрэ (зи гугъу тщIы 
къудамэр иужьрейми ейт) щы-
псэухэм хуабжьу ягу къеуэрт, я 
 гу гъуехьхэр щхьэщахыну къызэра-
гъэгугъэри я фIэщ хъуртэкъым.

Километр 13-мкIи Iуэхур зэфIэкIа-
къым, къуажэри, уеплъмэ уди-
хьэхыу, къагъэщIэрэщIэпащ, иджы 
нэхъ уэрам кIыхь дыдэм, Къалмы-
къым и цIэр зезыхьэм, абы ещхьыр-
къабзэу йолэжь.

Мыгувэу трактор, экскаватор 
лажьэхэм я макъ къыщыIуу хуе-
жьащ Балъкъ бжьэпэм: абы тет са-
бий садым и унэшхуэм яслъэ къы-
пащIыхьу арат.

«Егъэджэныгъэ» лъэпкъ проек-
тым ипкъ иткIэ ирагъэжьа а ухуэны-
гъэр пIалъэ кIэщIым зэфIагъэкIащ. 
Яслъэр сабий 40-м хуащIащ, зи ныб-
жьыр мази 3-м къыщыщIэдзауэ 
илъэси 3-м нэсхэр къызэщIиубы дэу. 
IуэхущIапIэр къызыхуэтыншэу зы-
хуей псомкIи къызэгъэпэщащ - 
лэжьакIуэхэмкIи IэмэпсымэхэмкIи. 
Абы IэнатIэр зэпищIэнущ яслъэ-сад 
еджапIэ хабзэм тету.

Хъарзынэщ, ауэ, ди гуапэ зэры-
хъуащи, мыр проектым и щIэдзапIэ 
къудейуэ къыщIэкIащ. Нобэ-пщэ-
дей кърагъэжьэнущ кхъухьлъатэзе-
хуэ хахуэ ТхьэкIумащIэ Андулыхь и 
цIэр зезыхьэ школым и унэщIэр. 
1937 гъэм яухуа унэр жьы хъуащ 
икIи зэманым зэремыкIужрэ куэд 
щIащ. ЯпэщIыкIэ я гугъащ етIуанэ 
къатыр трахыу, ар зыхуей хуагъэзэ-
ну, арщхьэкIэ текIуэдэну мылъку-
шхуэр зэрамыIэм зэтриIыгъащ. 
Иджы лъэпкъ проектыр къыкъуэкIа-
щи, щIэ яухуэнущ: ахъшэ ирикъуу 
къаутIыпщащи, ухуэныгъэр къы зэ-
теувыIэнукъым.

Я сэбэп къекIащ «Узыншагъэ» 
лъэпкъ проектми. Абы Iэмал къари-
тащ къуажэ амбулаторэм и унэм 
цIыхухэм щеIэзэ пэшыщIэхэр къы-
гуащIыхьыну. 

УзыщыгуфIыкI хъунухэм яхэ-
гъэхьэн хуейщ физкультурэ-спорт 
комплекс дэгъуэр, спортым зе-
гъэужьыным егъэщIылIа республи-
кэ программэм тету 2014 гъэм 
 яухуар. И мыхьэнэр нэхъ цIыкIу-
къым абы и гупэмрэ ибгъумкIэ ща-
гъэува сабий джэгупIэхэмрэ щIыма-
хуэми къэбгъэсэбэп хъу тренажёр 
зэмылIэужьыгъуэхэмрэ (псори 
зэхэту 11 къэзбжащ). Ауэ ди пса-
лъэр ныкъуэ хъунт езы щIыпIэр 
Налшык ХьэтIохъущыкъуэм и жыг 
хадэм и лъэс зекIуапIэхэм къа-
кIэрымыхуу зэращIыр жыдмыIамэ. 
Плиткэ  дахэхэр иралъхьащ, те-
тIысхьэпIэ тыншхэр щагъэуващ, 
уэздыгъэ гъэщIэрэщIахэр къа-
щхьэщыту. Ар «ПсэупIэмрэ къалэ 
теплъэмрэ» лъэпкъ проектым и 
фIыгъэкIэ зэфIагъэкIа лэжьы-
гъэхэм    ящыщщ. Иджы пщы хьэ-
щхьэкIэрэ мыбдеж я нэгу зыщра-

гъэужь, зыщагъэпсэху жьыми щIэ-
ми.

Мы тхыгъэм къыщыдгъэлъагъуэ 
ухуэныгъэ псоми ахъшэшхуэ текIуэ-
дащ - гъуэгухэм я закъуэ сом мел-
уани 155-рэ хуэдиз. Ауэ цIыхур, абы 
игъуэт гулъытэр нэхъапэщ псом 
 нэхърэ.

Фэ къывгуроIуэ Куба лэжьакIуэ 
куэд зыубыд IуэхущIапIэшхуэхэр 
зэрыдэмытыр, абы къыхэкIыуи 
къуа жэдэсхэр IэнатIэкIэ гугъу зэ-
рехьыр. Абы и лъэныкъуэкIэ сэбэп 
мэхъу лъэпкъ проектхэри програм-
мэ зэмыщхьхэри зэрагъэзащIэр. 
Псалъэм и хьэтыркIэ, цIыху 30-м 
улахуэ хъарзынэ къащыIэрохьэ 
 псантхуэ уз зэфыкIхэм щеIэзэ сы-
маджэщым и къудамэм, гъэ къакIуэ 
щIышылэм и 1-м къызэIуахыну яс-
лъэщIэм щылэжьэнущ цIыху 12.

ЗэкIэ къуажэдэсхэр къыдэзыхы-
жыр гъатхэм къыщыщIэдзауэ бжьы-
хьэр хэкIуэтэху екIуэкI губгъуэ 
лэжьыгъэхэм зэрыхэтымрэ я уней 
лъапсэхэм къыщрахьэлIэмрэщ. 
Куэ дым хадэм зратащ, хэт 
Iэщышхуэ, хэти джэдкъаз егъашхэ. 
КIэщIу жыпIэмэ, дэтхэнэми хэкIыпIэ 
къегъуэт.

- Лъэпкъ проектхэр зэрагъэза-
щIэм республикэм и Iэтащхьэ 
КIуэкIуэ Казбеки, ди районым и 
лIыщхьэ Балъкъыз Артури я нэIэ 
зэпымыууэ зэрытрагъэтыр дэ до-
лъагъу, зэрыжаIэщи, махуэ къэс 
зыхыдощIэ, - жеIэ Шыкуэ Хьэсэн 
икIи пещэ. - Ар, дауи, гуапэщ, ауэ дэ 
езыхэм зэфIэдгъэкIыну ди пщэ 
къы дэхуэхэри мащIэкъым. Псом 
япэ изгъэщыну сыхуейт къуажэ-
дэсхэр псыкIэ пэрыхьэту къызэгъэ-
пэ щыныр. Мы Iуэхур нэгъабэ зэ-
рыщытам нэхърэ нэхъыфI хъуащ, 
къуажэдэсхэм псы цIыкIу яхуэкIуэ 
хъуащ, я хадэхэм щIэлъэдэну. 
АрщхьэкIэ Балъкъ къыхэж икIи 
хэлъэдэж Неволькэ (зэгуэр ГЭС-р 
зыгъэлажьэу щытам) и псыщхьэм 
IущIапIэ (дамбэ) хуэщIын хуейщи, 
ар ди закъуэ къарукIэ тхузэфIэ-
кIыр къым. Апхуэдэу блэкIа лIэ-
щIыгъуэм и 60 гъэхэм я зэхуэди-
тIым ди уэ рамхэм щIалъхьа 
бжьамий хэр жьы  хъуащи, ахэр зэт-
хъуэкIын хуейщ. Абы къыдэкIуэуи 
псы къыщIэ шы пIэщIэ дубруунри 
къытпэщытщ. ИтIанэ псыкIэ зы 
 гукъеуи щыIэжынукъым. НэгъуэщI 
лэжьыгъэхэри къытпоплъэ. Ауэ 
ахэр зэрызэфIэдгъэхьэфынум     
шэч къытетхьэжыркъым. Апхуэдэ 
фIэ щхъуныгъэ къытхалъхьащ 
лъэпкъ проектхэм.

ШАЛ  Мухьэмэд.

Ди  къуажэхэр

Сытхэр уи псэукIэ, си жылэжь? гъэм алыдж-урым бэнэ-
кIэм зыхуигъэсэн щIи-
дзащ. Сыхьэт бжыгъэкIэ 
щIы щIагъым фIамыщI 
къыщыщIихыу щылэжьа 
нэужь, щIалэр спортым 
зыхуигъэсэну мыщхьэхыу 
тренировкэхэм кIуэрт.

Iэпкълъэпкъ екIурэ къа-
ру лъэщкIэ Тхьэр зыхуэупса 
адыгэ щIалэм и зэфIэкIыр 
зэрылъагэр псынщIэ ды-
дэу наIуэ хъуащ. Спортым 
и мастерым и мардэхэр 
зэригъэзэщIам тегушхуэ-
ныгъэ ин къыхилъхьарэ 
еджапIэ зэрагъакIуэмкIэ 
тхылъ щхьэпэ иIыгъыу, мы-
гувэу ар щIэтIысхьащ Ле-
нинград дэт физкультурэ 
техникумым.

Еджэныгъэм и гуащIэ-
гъуэ дыдэу абы ирашри, 
дзэм ираджащ икIи къэра-
лым и Ищхъэрэ щIына-
лъэм къулыкъу щищIащ. 
ЩIэныгъэ зэрыбгъэдэ-
лъыр икIи бэнэнымкIэ иIэ 
ехъулIэныгъэхэр къалъы-
тэри, ар спорт ротэм и тре-
нер нэхъыжьу ягъэуващ.

Дзэм къулыкъу щы-
щищIэн хуей пIалъэр 
къиух ри, ЗекIуэрейм игъэ-
зэжащ Ленинград дэт физ-
культурэ техникумым. 
Къыхуэ нэжа курсхэр хъар-
зынэу кърихьэлIэжри, Iэ-
щIагъэлI щIалэщIэр 1966 
гъэм Къэбэрдей-Балъкъэ-
рым къэкIуэжащ. ЗанщIэуи 
тренер IэнатIэм пэрыуващ.

1979 гъэм ЗекIуэрейм и 
щIэныгъэм нэхъри хигъэ-
хъуащ. Абы къиухащ Физи-
ческэ щэнхабзэм щыхура-
гъаджэу Волгоград дэт 
къэрал институтыр. А зэ-
маным ирихьэлIэу «Трудо-
вые резервы» спорт об-

ществэм и чемпион мызэ-
мытIэу хъуат. Ар илъэс 
куэдкIэ щылэжьащ Бахъ-
сэн къалэм дэт сабий-ныб-
жьыщIэ спорт школым, 
бэнэкIэ хуитымкIэ тренер 
нэхъыщхьэ-егъэджакIуэу. 
ИужькIэ и унафэщI хъуащ 
а къалэм Олимп резервхэр 
щагъэхьэзыр сабий-ныб-
жьыщIэ спорт школ хэхам.

Илъэс хыщIым щIигъукIэ 
тренер IэнатIэ мытыншым 
пэрыта ЗекIуэрей Николай 
и гъэсэн цIэрыIуэхэр щэ 
бжыгъэм къыщызэтеу-
выIэркъым. Олимп джэгу-
хэм, дунейм, Европэм, 
 СССР-м, УФ-м, КъБР-м 
ще кIуэкIа зэхьэзэхуэхэм 
япэ-ещанэ увыпIэхэр къы-
щахьурэ къыщыхэжаны-
кIащ ар зыдэлэжьа щIалэ 
483-рэ. ЗекIуэрей Николай 
игъэсащ СССР-м и чемпи-
ону 8, Урысей Федерацэм и 
чемпионрэ саугъэт зэмы-
лIэужьыгъуэхэр зыIэрызы-
гъэхьауэ 30-м щIигъу. Тре-
нер IэнатIэм зэрыпэрытрэ 
ЗекIуэрейм игъэхьэзыращ 
Совет Союзымрэ Урысей 
Федерацэмрэ спортымкIэ 
я мастеру 42-рэ.

БэнакIуэ, тренер IэнатIэ 
мытыншым илъэс хыщIым 
щIигъукIэ пэрытауэ пенсэм 
тIысыжа нэужьи, жы джэ-
рагъ инрэ акъыл жанрэ 
зыбгъэдэлъ тхьэмадэр 
Iуэхуншэу щысыфакъым. 
Иужьрей илъэсхэм абы и 
гуащIэ ирихьэлIащ Бахъ-
сэн къалэм и ветеранхэм 
ирагъэкIуэкI гъэсэныгъэ 
лэжьыгъэхэм. Лъэпкъым 
хуэпэжу и гъащIэр езы-
хьэкIа лIы махуэр дигу 
 ихункъым, Алыхьым жэ-
нэтыр унапIэ хуищI. 

ЗекIуэрей Николай Дин и къуэр

КъБР- м СпортымкIэ и министерствэр,
Бахъсэн къалэ округым и администрацэр,

Дунейпсо Адыгэ Хасэр, Къэбэрдей Адыгэ Хасэр,
«Адыгэ псалъэ» газетым и лэжьакIуэхэр.

Зэпеуэхэр

Сабийхэм  я  унэтIакIуэхэр
утыку  къохьэ

Узыншагъэ

«Спутник-Лайт»  вакцинэр

Къэбэрдей-Балъкъэр Республикэм и Парламентым и депутатхэмрэ КъБР-м и Пар-
ламентым и Аппаратым и лэжьакIуэхэмрэ КъБР-м и Парламентым ЛэжьыгъэмкIэ, 
 социальнэ политикэмрэ узыншагъэр хъумэнымкIэ и комитетым и унафэщI Къэжэр 
Хъусен Хьэмид и къуэм хуогузавэ абы и щхьэгъусэ Къэжэр Аминэ Iэбисал и пхъур 
игъуэ нэмысу дунейм зэрехыжам къыхэкIыу.

Хъыбар  кIэщIхэр

Я  зэфIэкIым
хагъахъуэ

Ново-Ивановскэм и мэкъумэш фер-
мер IуэхущIапIэм и зэфIэкI псори ире-
хьэлIэ шэ нэхъыбэ къы зэры щIи шы-
нымрэ фIагъ зыбгъэдэлъ гъэшхэкI шхы-
ны гъуэ гъэхьэ зырынымрэ.

IЭЩЫШХУЭУ мини 2-м нэблагъэ яIэщи, 
абы и Iыхьэ щанэр жэм къашщ. Зэман и 
пэкIэ илъэсым хуэзэу зы жэмым шэ тон-
нищ къыщIашу щытамэ, предприятэхэр 
зыхуей-зыхуэфIхэмкIэ къызэры зэ ра гъэ-
пэщрэ, а бжыгъэр мини 6-м нэсащ. Зы 
жэщ-махуэм IуэхущIапIэм шэ тонн 15-м - 
нэблагъэ зыхуей хуегъазэ. Абы иIэщ 
гъэшым и фIагъыр къыщапщытэ лабора-
торэ, кхъуей, кхъуейлъалъэ, шатэ, шатэпс 
къабзэ къыщыщIагъэкI цеххэр. Псом 
ящхьэращи, узыншагъэмкIэ зэран паль мэ 
дагъэ, крахмал, содэ, шэгъэфIэIу Iэ ры щI-
хэр, ерыскъыр зэрагъэфIэIу нэ гъуэщI 
пкъыгъуэ зэранхэр къагъэсэбэпыркъым.

IэмэпсымэщIэхэмкIэ узэда IуэхущIа-
пIэм къыщIигъэкI ерыскъы зэмылIэужьы-
гъуэхэм хигъахъуэ зэпытщ. ЩIыналъэм и 
фермер IуэхущIапIэхэм иужьрей илъэс 
зыбжанэм лэ жьыгъэ пыухыкIахэр ире-
гъэкIуэкI гъэ шышхуэ  къозыт Iэщ лъэп-
къыфIхэр зэгъэ пэ щыным теухуауэ.

Предприятэм иIэщ щIымахуэм Iэщым 

ирагъэшхыну щхъуантIагъэмрэ къэуат 
зыщIэлъ Iусыпхъэмрэ къы зытрах мэкъу-
пIэхэмрэ гъавэщIапIэхэмрэ.

Иджыри  унищ
Налшык зыхуей щыхуагъазэ псэу-

пIэхэм я бжыгъэм къыхохъуэ.

МЫ МАХУЭХЭМ лэжьыгъэр щаублащ 
Хъуранымрэ Горькэмрэ я уэрам зэхэ-
кIыпIэм тет унэ зэтет 21-нэм, Хъураным, и 
уэрамымрэ Балъкъэр уэрамымрэ я 
зэхэкIыпIэм тет унэ зэтет 5-нэм, Хъураным 
и уэрамым тет 6-нэ унэм.

ТхьэмахуитI зэхуакум  къриубыдэу зы 
унэм и щхьэр зэрахъуэкIауэ унащхьэм 
псы пыжыпIэхэр  хуащI, унэ лъабжьэм 
къы щыщIэдзауэ унащхьэм нэсыху блын 
дэкIуейхэр яй, унэ лъабжьэ къэлъэлъахэр 
щIэрыщIэу зэщIашхэж.

 Адрей унитIми зэгъусэу йолэжь: блын-
хэр къагъэлъэлъауэ хацIэлыкI, унэ лъаб-
жьэ екIуэкIхэр щIэры щIэу щIагъэжыкI. 
Ухуа кIуэхэр фэбжь къызэрамыгъэхъуным 
хэту мэлажьэ. Унащхьэм къелъэлъэх са-
бэмрэ кIэрыхубжьэры ху хэмрэ лъэсыры-
зекIуэхэм къатемыхуэн хуэдэу, гъунэгъу 
лъэс зекIуапIэхэр щIыпIэ-щIыпIэхэм щы-
зэхуащI. ПсэупIэ унэхэр зыхуей хуэ-
гъэзэным ехьэлIа лэ жьыгъэхэр фокIадэм 
ирихьэлIэу зэфIагъэкIынущ.

ШЭРЭДЖ  Дисэ.

ДэнэкIи хуэдэу, Бахъсэн рай-
оным хыхьэ курыт еджапIэхэм, са-
бий гъэсапIэхэм я бжэхэр фо-
кIадэм и 1-м къыхузэIуахы жы-
нущ щIыналъэм и ныбжьы щIэ-
хэм. Ахэр гъэ еджэгъуэщIэм 
зэ рыхуэхьэзырыр мы махуэхэм 
къапщытэ а Iуэхугъуэм къыхузэ-
рагъэпэща комиссэ щхьэхуэм. 

РАЙОНЫМ еджапIэу итыр псори 
зэхэту 20-м щIегъури, абыхэм 
 ящыщу и нэхъыбапIэм къэпщытэ-
ныгъэхэр щекIуэкIащ. А гупым   хэтщ 
Бахъсэн щIыналъэм и админист- 
рацэм, егъэджэныгъэмкIэ щIыпIэ 
департаментым я унафэщIхэр, 
 УФ-м и МВД-м Бахъсэн щIыналъэм 
щиIэ къудамэм, Бахъсэн къалэмрэ 
Бахъсэн районымрэ МафIэс къэ-
мыгъэхъунымкIэ и къулыкъущIа-
пIэм я IэщIагъэлIхэр, жылагъуэ зэ-
гу хьэныгъэхэмрэ хъыбарегъащIэ 
Iэ натIэхэмрэ я лIыкIуэхэр, нэгъуэщI-
хэри. Гупым къапщытэ еджапIэ-

ДИ топджэгухэм Нал-
шык и стадионым Став-

Анапэ быдапIэм къыщыщIэдзауэ Къэ-
бэрдейм и къуэкIыпIэ лъэныкъуэм нэ-
сыху дэнэкIи ущрихьэлIэрт выгухэмрэ 
шыгухэмрэ щызекIуэ хъу гъуэгу куэ-
дыкIейм. Ахэр яухуэрт цIыхухэр зэкIэ-
лъа гъэкIуэн, щIыналъэхэм сату зэда-
щIын папщIэ. 

АДЫГЭЩIЫМ тIасхъэщIэхыу ита, артил-
лерием и генерал Новицкий Георгий          
1830 гъэм дунейм къытригъэхьауэ щыта и 
тхыгъэхэм ящыщ зым дыкъыщоджэ:                       
«…Ана пэ къыщыщIэдзауэ Къэбэрдейм 
нэсыху адыгэ щIыналъэ псоми выгукIэ 
ущызекIуэ хъунущ. Езы къэбэрдейхэри 
Анапэ къыщыкIуэ куэдрэ къохъу, тыркухэм 
сату дащIын папщIэ».

Выгухэм, шыгухэм папщIэ яукъуэдия 
 гъуэгухэр, егугъуу икIи зы мардэм тету 
зэраухуамкIэ, шу-лъэс лъагъуэхэм къащ-
хьэщыкIырт. Гъуэгухэр зэдэзыщIыр зэ-
пэщыс къуажэхэм щыпсэухэрат, гухэр 
иризэблэкIыфын хуэдэу. 

Тхыдэдж, лъахэхутэ Дьячков - Тарасов 
Александр и тхыгъэхэм ящыщ зым къы-
щыхигъэщат «абазэхэхэм выгу гъуэгухэр 
шытх тхыцIэхэм ирагъэкIуэн яфIэфIу» 
зэрыщытар. А псалъэхэм я телъхьэу  къоув 
а зэманым Екатеринодар (Краснодар) 
дэта ЦIыхухъу гимназием 1897 гъэм 
къыщыщIэдзауэ егъэджакIуэу щылэжьа 
Борчевский Семён: «ХъупIэжьий 
(ХьэфIыцIей, Геленджик) пэмыжыжьэу 
«Па пай» цIэр зезыхьэ Iуащхьэм (метр       
819-рэ и лъагагъщ) дыщыхуэкIуэм, сэ 
 слъэ гъуащ шэрджэс гъуэгужьым къыхэ-
нэжахэр. … Ахэр иризэхэзекIуэгъуафIэу 
щытауэ пхужыIэнутэкъым, лъагащэу 
зэраIэтам къыхэкIыу. Къыхэгъэщыпхъэщ 
зи гугъу тщIы гъуэгум хуэдэхэр шэрджэс 
щIыналъэхэм я бгылъэ щIыпIэ псоми 
зэрыщыIар». 

Бгы щыгухэм гъуэгухэр ирагъэкIуэныр, 
шэч хэмылъу, щхьэусыгъуэ зыбжанэм 
къыхэкIауэ щытащ. Япэрауэ: а зэманым 
абазэхэхэм я нэхъыбапIэр Лабэ, Щхьэгуа-
щэ, Пщыхьэ, Пшыш, Псэкъупс я псы-
хъуащхьэхэм дэсащ. Ахэр иризэкIэлъы-
кIуэну къурш щхьэдэхыпIэхэр куэдкIэ нэхъ 
тыншт. ЕтIуанэрауэ, мыбдежым щIыр 
щынэхъ быдэщ, щыуэтIпсытIхэми къэ мы-
тIатIэу. Ещанэрауэ, зекIуапIэхэр шытх 

«Легион-Динамо» (Мэ-
хъэч къалэ) - «Спартак-Нал-
шык» (Налшык) - 0:0 (пена-
льтикIэ 4:2). Мэхъэчкъалэ. 
«Динамо» стадион. Ба-
дзэуэгъуэм и 28-м. УФ-м и 
кубокым и финалым и 
1/128-нэ Iыхьэ. ЦIыху 400 
еплъащ.

Судьяхэр: Лапатухин 
(Мэзкуу), Петров, Туркин 
(тIури Астрахань щыщщ). 

«Легион-Динамо»: Маго-
мадов А., Гасанов, Мусуев, 
Сарафутдинов, Мальсагов, 
Абдуллаев, Панаев, Удунян, 
Курбанов, Саадуев, Магоме-
дов Р.

«Спартак-Налшык»: Ан-
типов, Мэкъуауэ, Шума-         
хуэ З., Ольмезов, Сындыку, 
 Дэхъу, Шумахуэ И., Ба-
гъэтыр (Ашуев, 67), ХъутIэ, 
Белоусов, ЛIуп. 

УРЫСЕЙ Федерацэм и ку-
бокыр 2022 гъэм къэхьыным 
теухуауэ зэхаубла зэхьэ зэ-
хуэм и пэщIэдзэ зэIущIэм, 
махуипщI ипэкIэ зэхэтам, 
«Спартак-Налшыкыр» Мэ-
хъэч къалэ къикIа «Дина-
мо»-м 2:0-у зэрыщытекIуам 
и фIыгъэкIэ адэкIэ кIуатэри, 
финалым и 1/128-нэ Iыхьэм 
нэсат. Абыи хьэрхуэрэгъу 
къыщыхуэхъуар Дагъыс тэ-
ным и къалащхьэм и ко-
мандэхэм языхэз «Легион-
Динамо»-рат. Бадзэуэгъуэм 
и 28-м зэхагъэкIын хуейт а 
тIум хэт нэхъ лъэщми. Ар 
тынш зэрымыхъунум и щы-
хьэтт «Спартак-Налшы кым-
рэ» «Легион-Динамо»-мрэ 
иджыри къэс зэдрагъэкIуэ-
кIа зэIущIэ 11-м ящыщу 7-р 
зэрытемыгъэкIуауэ зэриу-
хар. Мыбыи къыпэплъэр 
арат.

«Легион-Динамо»-м ди 
щIа лэхэм зэрадэджэгуам-
кIэ и стадионым  зэхьэзэхуэр 
къыщызэIуихащ. Абы цIы хур 
изу исыну къы щIэ кIынт, 
арщхьэкIэ коронавирус уз 
зэрыцIалэм зыща хъумэн 

Метр 3500-кIэ Iуащхьэма-
хуэ щыгум дэкIыу лифт 
яутIыпщащ. Азаурэ кIапсэ 
гъуэгум и япэ теуэгъуэм- 
рэ зэпызыщIэ лифтымкIэ 
зекIуэнущ ныкъуэды-
къуагъ зыбгъэдэлъхэр, 
пен сионерхэр, сабийрэ ко-
ляскэрэ зи гъусэ адэ-
анэхэр.

«КАВКАЗ Ищхъэрэм и ку-

Ставрополь щIыналъэм щыпсэухэм Кавказ Ищ-
хъэрэм и литературэ щIэиным илъэс ныкъуэм нэсауэ 
зыщагъэгъуазэ «Къалэмым зэхуишахэм я лъэмыж» 
зыфIаща лъэпкъ проектым и фIыгъэкIэ

УРЫСЕЙМ и ТхакIуэхэм я союзым Ставрополь щIы-
налъэм щиIэ къудамэм, «Диалог» жылагъуэ зэгухьэны-
гъэм, Лермонтовым и цIэр зезыхьэ щIыналъэ биб-
лиотекэм зэгъусэу ягъэхьэзыра мы проектыр ядиIы -
гъащ УФ-м и Президентым грантхэмкIэ и фондым. Про-
ектым ипкъ иткIэ мазаем щыщIэдзауэ бадзэуэгъуэм и 
кIэм нэсыху ирагъэкIуэкIа онлайн-фестивалым хэтащ, 
бысымхэм къищынэмыщIауэ, Адыгейм, Къэрэшей- 
Шэрджэсым, Осетие  Ищхъэрэ - Аланием, Шэшэным, 
Къэбэрдей-Балъкъэрым щыщхэри.

Ди республикэм и цIэр абы щагъэIуащ филологие 
щIэныгъэхэм я доктор ХьэкIуащэ Мадинэ, тхакIуэ 
 ныбжьыщIэ Мазуренкэ Маринэ, «Солнышко» сабий 
 журналым и редактор нэхъыщхьэ Щомахуэ Дарье, 
усакIуэ, сурэтыщI Аппаевэ Жаннетэ сымэ. Ставрополь 
крайм и тхакIуэ цIэрыIуэхэм ящIыгъуу мыхэр хэтащ 
 Будённовск къалэм, Прасковея, Покойное жылагъуэхэм 
дэт библиотекэхэм я щIэджыкIакIуэхэм Интернет Iэ-
малкIэ щепсалъэм. Абы къыщыпсэлъа, литературэм-    
кIэ ят саугъэтхэр зыбжанэрэ зыхуагъэфэща усакIуэ, 
 драматург цIэрыIуэ Рыбалкэ Сергей къыхигъэщащ, 
 Кулиев Къайсын и деж къыщыщIэдзауэ Гамзатов Ра-     
сул и деж щиухыжу, Кавказ Ищхъэрэр зэрыгушхуэ тха-
кIуэхэм я IэдакъэщIэкIхэм фIыуэ зэрыщыгъуазэмрэ      
ижь лъандэрэ лъэпкъхэм яку дэлъ зэныбжьэгъугъэр              
нэхъри егъэфIэкIуэнымкIэ мы Iуэхум и мыхьэнэр 
зэрыинымрэ.

Бысымхэр къеджащ Лермонтов Михаил Кавказым 
 теу хуа и усэхэмрэ лъахэм, хэкупсэм, Хэку зауэшхуэм теу-
хуауэ езыхэм я Iэдакъэ къыщIэкIахэмрэ. Ди республи-
кэм щыщ хэм я къалэмыр нэхъыбэу хуэгъэпсат лъагъу-
ныгъэм, гъащIэм хуаIэ щытыкIэм, я гурыгъухэм.

«Къалэмым зэхуишахэм я лъэмыж» Iуэхур зэрекIуэ- 
кIа пIалъэм къриубыдэу щIэджыкIакIуэу 1 миным щIи-
гъум Кавказ Ищхъэрэм и литературэ тхыдэм зыщагъэ-
гъуэзащ, тхакIуэ нэхъыжьхэмрэ ныбжьыщIэхэмрэ зэп сэ-
лъэну Iэмал ягъуэтащ. 

Мыпхуэдэ Интернет-зэIущIэхэр щекIуэкIащ Нефте-
кумск къалэм, Левокумское, Правокумское, Бургун- 
Маджары, Новокумский, Кумская-Долинэ жыла гъуэхэм.

Онлайн-фестивалым и кIэухым Ставрополь и къалэ 
библиотекэм тхакIуэхэм я творческэ пшыхь щекIуэкIащ. 
«Интернет-телемост» мардэм тету абыхэм къахыхьащ 
Лермонтовым и цIэр зэрихьэу Ставрополь дэт щIына- 
лъэ библиотекэр. Абдежым куэдыр щыщIэдэIуащ Хьэ-
кIуащэ Мадинэ, Аджибеков Хьэжысмел (КъШР), Ахма-
тукаев Iэдэм, Капаев Иса (ШР), Скодтаев Эльбрус, Техов 
Тамерлан (ОИ) сымэ я IэдакъэщIэкIхэм.

Фестивалым хэтахэр зэгурыIуащ щIэх-щIэхыурэ 
мыпхуэдэ зэIущIэхэр ирагъэкIуэкIыну, псоми я усэхэр 
зэхуэхьэсауэ зэрыт тхылъи къыдагъэкIыну.

ЖАНХЪУЭТ Зузэ. 

Адэжь щIыналъэм
и гъуэгужьхэр

 щыгухэм зэрытращIыхьым зауэ зэманым 
дежкIэ мыхьэнэшхуэ иIэт: зи щхьэхуиты-
ныгъэр зыхъумэ шэрджэс щIыналъэм 
щыпсэухэр абыхэмкIэ шынагъуэншэу ири-
зэкIэлъыкIуэрт. Псыжь адрыщIкIэ щыIэ 
тафэ щIыпIэхэм щыпхаша гъуэгухэр 
 ады гэщIым къафIихьэ урысыдзэхэм, 
 топхэр зыщIыгъухэм, зэхафыщIэрт, бжьы-
хьэ уэлбанэрилэм деж къахэнэж щIагъуи 
щы мы Iэу.

Урысей къэралыгъуэжьым и гъу-
напкъэхэр Кавказым гъунэгъу къы щы-
хуэмыхъум, адыгэхэмрэ Кърым хъаны-
гъуэмрэ сату IуэхукIэ быдэу зэпыщIат. Абы 
къыхэкIыу, а зэманми гулъытэшхуэ хуа-
щIырт гъуэгухэм я фIагъым. 

Зылъэгъуахэм зэраIуэтэжымкIэ, КIа хэм 
щыщу Натхъуэдж щIыналъэрат гъуэгу 
 нэхъыфIхэр здэщыIэр. «Ахэр ямыIэу Шэр-
джэсыр псэуфынутэкъым, мамыр зэман-
ми зауэ лъэхъэнэми», - дыкъыщоджэ 
 ищ хьэкIэ зи цIэ къитIуа тхыгъэхэм ящыщ 
зым.

Мыбдеж къыщыгъэлъэгъуапхъэщ 
 ад ы гэ хэм мы IэнатIэм Iэзагъэшхуэ халъ-
хьэу з эрыщытари. Лэжьыгъэхэм щы-
нэхъыщ хьэр гъуэгухэр захуэ щIынырати, 
абы  папщIэ пхъэм къыхэщIыкIа банэлъэ-
хъур  къагъэсэбэпырт. Ар адэкIэ-мыдэкIэ 
къралъэфэкIыурэ, щIыр зэфэзэщ ящIырт. 
 Гъуэгухэр щыпхашкIэ, мэз кусэ цIыкIуу 
зэхэкIэжа щIыпIэхэрат къыхахыр. Жы-
гышхуэхэр выхэмкIэ къыхатхъырти, щIыр 
яубэжырт. 

Псом япэу зэгупсысыр выгу, шыгухэр 
зэблэкIыфу зэрыщытынрат. Абы къыхэ-
кIыу гъуэгухэр яукъуэдийрт, псэлъафэм 
къы зэрыхэщыжщи, «зы къуэрагъ хуэдиз и 
бгъуагъыу» - нэгъуэщIу жытIэмэ, «Iэп лIа-
кIуэм» метри 3,5-рэ къызэщIрагъэубыдэу.

Яухуэ гъуэгум и кIыхьагъыр къыхахырт 
зы махуэ-махуитIым зэфIагъэкIыфын хуэ-
дэу. Ягу ирихьа щIы Iыхьэр пхъэIэщэкIэ 
явэрт. Къыбгъурыт мэз кусэ цIыкIухэм еIу-
сэртэкъым, абыхэм я лъабжьэхэм щIы 
щхьэфэхэр зэрызэтраIыгъэм къыхэкIыу. 
Выгу зекIуапIэхэр быдэ ящIын папщIэ, 
пэмыжыжьэу къыщIах ятIагъуэр абыхэм 
тракIутэрт, псы зэрызыщIимышэм къы хэ-
кIыу. 

КЪУМАХУЭ Аслъэн.

Ди  лъэпкъэгъу  лъапIэхэ! 
«Адыгэ дуней» лъэпкъ фондым и 
къызэгъэпэщакIуэхэм зыныф-
худогъазэ ди къэкIуэныр хъу мэ-
жыным теухуа къыхуеджэны-
гъэкIэ!

ПЩЭДЕЙ адыгэр лъэпкъыу ды-
щыIэным, ди бзэр псэуным, къыт-
щIэхъуэ щIэблэр ирипсэлъэным 
нобэ дытевгъэлажьэ. ЗыхуэтщIэж-
ращ диIэнур, дэ хэтлъхьэжращ  ди 
дунейм хэлъынур, къытщIэхъуэр 
зэрыхъунур дэ зэрытщIащ. 

Фыщыдогъэгъуазэ «Адыгэ ду-
ней» фондым нэхъыщхьэу къи-
лъытэу, къекIуалIэ мылъкур зытри-
гъэкIуэдэнум:

1. Сабий цIыкIухэм папщIэ адыгэ 
таурыхъхэмрэ Нарт пшыналъэмрэ 
тращIыкIа мультфильмхэр техын, 
сенсорнэ аудио-джэгуалъэхэр, су-
рэтри макъри зэгъусэу хьэрфхэр 
езы гъэцIыху Iэмэпсымэхэр гъэхьэ-
зы рын;

2. ЕджапIэхэм адыгэбзэм хухаха 
пэшхэр интерактивнэ доскакIэ, 
адыгэ тхылъ библиотекэкIэ, ком-
пьютерхэмкIэ къызэгъэпэщын;

3. Адыгэбзэмрэ адыгэ литерату-

Дяпэ итахэр къызэрытщыгугъыу
           дыкъыщIэвгъэкI

рэмкIэ, лъэпкъ тхыдэмкIэ екIуэкI 
олимпиадэ, зэпеуэ, конференцхэм 
зэкIэлъыпыту тIэу щытекIуэ еджа-
кIуэхэмрэ ахэр зыгъэхьэзыр егъэ-
джакIуэхэмрэ тыгъэ яхуэщIын, сти-
пендие пIалъэ гуэркIэ яхуэгъэу-
вын;

4. Къэбэрдейм и щIыналъэ къэс 
щIэныгъэ-узэщIакIуэ Центр къы-
щы зэIухын, а щIыналъэм щыщу 
лъэпкъым хуэлэжьа, лъэужь дахэ 
къэзыгъэна цIыхум и цIэр зэрихьэу;

5. Егъэджэныгъэр, гъэсэныгъэр 
зыгъэкIуэтэн, адыгэбзэмрэ литера-
турэмрэ, лъэпкъ тхыдэр фIыуэ 
ящIэ ным хуэгъэпса учебно-методи-
ческэ тхылъхэр гъэхьэзырын, къы-
дэгъэкIын;

6. Лъэпкъыбзэм, лъэпкъ литера-
ту рэм зиужьыным и хэкIыпIэхэр 
къы щахутэ конференцхэр егъэ-
кIуэ кIын;

7. Адыгэбзэр, урысыбзэр, инджы-
лызыбзэр зэгъусэу зэраджын 
тхылъ хэр егъэтхын, къыдэгъэкIын 
(по лилингвальнэ егъэджэкIэ, гуп-
жьейуэ, факультативу къызэгъэпэ-
щауэ);

7. Адыгэ тхылъ электроннэ биб-
лиотекэ зэгъэпэщын;

8. Адыгэ ныбжьыщIэхэм я те-
атр-студие къызэIухын;

9. Адыгэ журналист ныбжьыщIэ-
хэм я зэпеуэ егъэкIуэкIын.

Ди лъэпкъэгъу лъапIэхэ, «псэуну 
гъащIэ зыхуэфащэр мыувыIэу 
 кIуэ хэр аркъудейщ» псалъэхэр, 
КIыщокъуэм уэсятым хуэдэу къыт-
хуигъэнар, тщыгъупщэ хъунукъым. 
Ди гуащIэкIэ къэдлэжьам къы-
хэдгъэ кIыфымкIэ дызэхэвгъэхьи, 
ди лъэпкъ Iуэху зедвгъэхуэж. Ды-
зэ гъусэмэ, ди лъэкIыныгъэр бэ-
гъуэнущ, дызыхуэплъэм дылъэ Iэ-
сынущ. 

Къызыкъуэдывгъэх лIыгъэ, ды-
къыщIэвгъэкI дяпэ итахэр къы зэ-
рыт щыгугъыу. Ар «сыадыгэщ» жы-
зыIэ дэтхэнэми и пщэрылъщ.

Къыткъуэувэнухэм ахъшэр къы-
халъхьэ зэрыхъунур:

- ЩахузэфIэкIым деж фондым и 
счётымкIэ банкым ирагъэхьу;

- Мазэ къэс улахуэм щыщу зы сом 
бжыгъэ хэха гуэр кIуэуэ зэтеублауэ;

- КъызэгъэпэщакIуэхэм къратурэ 
тхылъым Iэпэ щIадзыжу.

«Адыгэ дуней» фондым проект 
хьэ зырхэри иIэщ ищхьэкIэ къыщы-
дгъэлъэгъуа лэжьыгъэхэм щыщу. 

ЗэфIэкI зиIэ адыгэхэм къахэкIын- 
кIи хъунщ «языхэзыр сэ згъэзэщIэ-
нущ» жызыIэн. 

Фондым и къызэгъэпэщакIуэхэр: 
Хъурей Феликс, Къып Гупсэ, Хьэ-
цIыкIу Рае.

Фондым и Хасэм хэтхэр: Махуэ 
Володя, Аскер Атилэ, Гугъуэтыж 
Ахьмэд, Къаныкъуэ Заринэ, Бакъ 
Мадинэ.

Фондым и счётыр:
Наименование поля расчётного 

документа Реквизиты
«Банк получателя» Ставропольс-

кое отделение №5230 ПАО «Сбер-
банк России»

Дополнительный офис 
№8631/0015

«БИК» банка получателя 
040702615

«Счёт №» Банка получателя 
30101810907020000615

«Счёт №» получателя 
40703810060330000489

«Получатель» «Некоммерческий 
фонд «Черкесский мир»

«ИНН получателя» 0725026687
Дата открытия р/сч 03.02.2020

Къэпщытэныгъэхэр  йокIуэкI

хэмрэ гъэсапIэхэмрэ зэгъэпэ щы-
жы ныгъэ лэжьыгъэхэр зэрырагъэ-
кIуэкIа щIыкIэр, абыхэм я фIагъыр   

е ябгъэдэлъ щыщIэныгъэхэр наIуэ 
къащIу. 

КъэпщытакIуэхэр здэщыIа Iуэху-

щIапIэхэм ящыщ куэдым щхьэгъуб-
жэщIэхэр, бжэщIэхэр хагъэуващ, 
лъэгущIэхэр ирадзащ, зытхьэ щIы-
пIэхэр, шхапIэхэр, медицинэ пэш-
хэр зыхуей щыхуагъэзэжащ. Ап-
хуэдэу гулъытэ щхьэхуэ хуащI хуа-
бэр, электрокъарур зрикIуэну бжьа-
мийхэм. Абыхэм щыщIэныгъэ 
яIэкъым. Гупыр иужьрейуэ здэ-
щыIар Жанхъуэтекъуэрэ Зеи къуэрэ 
дэт курыт школхэмрэ гъэ са пIэ-
хэмрэщи, абыхэми Iуэхур щы-
тэмэмщ. 

Бахъсэн щIыналъэм и админист-
рацэм и Iэтащхьэм и япэ къуэдзэ 
Къэзан Заур зэрыжиIэмкIэ, егъэ-
джэ ныгъэ-гъэсэныгъэ IуэхущIапIэ-
хэр зэпэщу гъэ еджэгъуэщIэм ири-
хьэлIэжыным гулъытэшхуэ щы-
хуащI щIыпIэм. А Iуэхум хухахащ 
сом мелуани 6-м щIигъу. 

Комиссэм хэтхэм я лэжьыгъэм     
пащэнущ шыщхьэуIум и 4 пщIондэ. 

ЖЫЛАСЭ Маритэ. 

Зэгъунэгъухэр
зэроцIыху

Зрагъэсакъым
пенальти  еуэфу

папщIэ апхуэдэ Iэмал зра-
тар 400-ращ. Дэтхэнэми дэ-
рэжэгъуэ ин зэригъуэтам 
шэч хэлъкъым.

ЗэпэщIэувахэр сыт и лъэ-
ны къуэкIи зэхуэфащэу къы-
щIэкIащ. Аращ ахэр зэры те-
мыгъэкIуауэ, бжыгъэри 
 къы зэIуамыхауэ джэгум 
 хухаха зэман нэхъыщхьэр 
щIиухар. АрщхьэкIэ кубокым 
ехьэлIа зэIущIэхэм нэ-
хъыфIыр занщIэу щызэха-
мыгъэкIыу хъунутэкъыми, 
Iуэхур пенальти еуэным 
хуэкIуащ. Дыдейхэр абыкIэ 
зэрыхуэмыхур Урысей Фе-
дерацэм футболымкIэ и 
етIуанэ дивизионым и Япэ 
гупым 2020 - 2021 гъэхэм 
ще кIуэкIа зэхьэзэхуэм и 
кIэух зэIущIэхэм къагъэлъэ-
гъуат, джэгугъуитI зэкIэлъ-
хьэу жьым метр пщыкIузым 
и деж щыту топхэр зэрыщы-
дамыгъэкIыфамкIэ. Абы 
лъан дэрэ блэкIа мазитIым 
нэблагъэми, я Iэзагъым ха-
мыгъэхъуауэ къыщIэкIащ. 

Пенальти япэу еуа «Ле-

гион-Динамо»-м и фут-
болис тыр штангэм техуащ. 
Ущыгугъ хъунут насыпым      
ди дежкIэ зыкъигъэзэну. 
Арщ хьэкIэ «Спартак-Нал-
шыкым» и капитан ЛIуп 
 Ислъами, абы иужькIэ метр 
пщыкIузым бгъэдыхьа 
Ольмезов Артури хэгъэ-
рейхэм я гъуащхьэтет Ма-
гомедов Алил ебзэджэкIы-
факъым.

АдэкIэ мэхъэчкъалэдэс-
хэм я гур къызэрыгъуэты-
жащ икIи, я Iэмалхэр къа-
гъэ сэбэпри, 4:2-уэ текIуэ-
ныгъэр зыIэрагъэхьащ. Ды-
дейхэм, нэгъаби хуэдэу, 
па сэу къаухащ Урысей Фе-
дерацэм и кубокым ехьэлIа 
бэнэныгъэр. Биджиев Хьэ-
сэнбий и гъэсэнхэм иджы я 
къару псори ирахьэлIэн 
 хуейщ етIуанэ дивизионым и 
Япэ гупым щекIуэкI зэхьэ-
зэхуэм хуэфэщэну зыкъы-
щагъэлъэгъуэным. 

ХЬЭТАУ Ислъам.

ХьэщIагъэ ирахащ 

рополь и «Динамо»-р 
къыщ рагъэб лэгъащ тхьэ-

махуэ махуэм. Бысымхэм 
зы то пи худамы хуфын 
хуэдэу я  гъуэр быдэу зэ-
рахъумэжыфам нэмыщI, 
шэткъалэ дэсхэм топитI 
ди щIалэхэм я гъуэм 
къыху да гъэкIащ. А тIум 
щыщу къабыл ящIар зы 
къудейрщ, ауэ хьэщIэ-
хэм ари яхурикъуащ 
 Налшык и «Спартак»-м 
 къы текIуэн щхьэкIэ. 67-
нэ дакъикъэм хуэза а то-
пыр налшыкдэсхэм я 
 гъуэм дэзыгъэкIар Бе-
лозёров Александрщ. Те-
кIуэныгъэм я кIэн къы-
щIи мы кIами, мы зы-
гъуэгукIэ ди топ джэгу хэм 
я хьэрхуэрэ гъухэм хьэ-
щIагъэ ира хауэ къэт лъы-
тэнщ. 

ЧЭРИМ
Марианнэ. 

Псоми  зэрапыкъуэкIын  Iэмал
рортхэр» АО-м дызэрыщи-
гъэгъуэзамкIэ, 2023 гъэм 
апхуэдэ лифтхэр иджыри 
щаутIыпщынущ «Кругозор - 
Мир» кIапсэ гъуэгум и 
 станцитIми. Абыхэм я фIы-
гъэкIэ Кавказ къуршым и 
щIыпIэ телъыджэхэм хуиту 
зыщаплъыхьынущ ипэкIэ 
ап хуэдэ Iэмал зимыIа цIыху 
куэдым.

2021 гъэм и щэкIуэгъуэ 

мазэм щегъэжьауэ бадзэуэ-
гъуэм и 4-м нэсыху, зэи 
къэмыхъуауэ, Iуащхьэмахуэ 
и лыжэ къэжыхьыпIэхэр 
зэIухауэ щытащ, уэсыр 
кIыхьу зэрытелъам и фIы-
гъэкIэ. А зэманым къри-
убыдэу абы туристу щыIащ 
гъэ кIуам  нэхърэ процент 67-
кIэ нэхъыбэ.

ШЭРЭДЖ  Дисэ.

Ди
зыгъэпсэхупIэхэр

Тхыдэ

ШыщхьэуIум и 1-м Налшык и «Спартак» стадионым 
щекIуэкIащ етIуанэ дивизионым и япэ гупым щызэхэт 
зэхьэзэхуэм ипкъ иткIэ зэIущIэ. 


